ՀԻՄՆԱՎՈՐՈՒՄ
<<ՀԱՅԱՍՏԱՆԻ ԱԶԳԱՅԻ ԱՐԽԻՎ>>  ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի              N 1406-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՄՆԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Իրավական ակտի անհրաժեշտությունը 
«Հայաստանի ազգային արխիվ» պետական ոչ առևտրային կազմակերպությանը գույք ամրացնելու և Հայաստանի Հանրապետության կառավարության 2002 թվականի օգոստոսի 22-ի N 1406-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման անհրաժեշտությունը պայմանավորված է այն հանգամանքով, որ վերջին տարիներին ՀՀ Լոռու մարզի Վանաձոր և ՀՀ Կոտայքի մարզի Աբովյան քաղաքներում խոշոր արդյունաբերական ձեռնարկությունների (քիմիական կոմբինատ, արհեստական մանրաթելերի գործարան, <<Սիրիաս>> ԱՄ և այլն) լուծարման հետևանքով անհրաժեշտություն է դարձել արխիվային փաստաթղթերի հետագա արխիվացումը, որի համար անհրաժեշտ են որոշակի տարածքներ: 
      2. Ընթացիկ իրավիճակը և խնդիրները
       Հայաստանի ազգային արխիվի ՀՀ Լոռու և ՀՀ Կոտայքի մարզային մասնաճյուղերի պահոցները գտնվում են գերծանրաբեռնված վիճակում:

      ՀՀ Լոռու մարզի Վանաձոր և ՀՀ Կոտայքի մարզի Աբովյան քաղաքներում լուծարված խոշոր արդյունաբերական ձեռնարկությունների փաստաթղթերը սահմանված կարգով  հնարավոր չէ ընդունել պետական արխիվ անհրաժեշտ տարածքների բացակայության պատճառով: Տարածքների բացակայության հետևանքով վտանգվում է այդ փաստաթղթերի հետագա պահպանումը, ինչը կարող է հանգեցնել բազմաթիվ քաղաքացիների օրինական շահերի պաշտպանության կորստին:
        3. Տվյալ բնագավառում իրականացվող քաղաքականությունը
«Հայաստանի ազգային արխիվ» պետական ոչ առևտրային կազմակերպությանը գույք ամրացնելու և Հայաստանի Հանրապետության կառավարության 2002 թվականի օգոստոսի 22-ի N 1406-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ կբարելավվի  «Հայաստանի ազգային արխիվ» ՊՈԱԿ-ի գույքային պայմանները, որը բխում է Հայաստանի Հանրապետության շահերից: 
         4. Կարգավորման նպատակը և բնույթը
«Հայաստանի ազգային արխիվ» պետական ոչ առևտրային կազմակերպությանը գույք ամրացնելու և Հայաստանի Հանրապետության կառավարության 2002 թվականի օգոստոսի 22-ի N 1406-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունմամբ <<Հայաստանի ազգային արխիվ>>ՊՈԱԿ-ին կհատկացվի լրացուցիչ տարածքներ, որը հնարավորություն կտա անվտանգ կազմակերպել արխիվային փաստաթղթերի հետագա պահպանությունը:

5. Նախագծի մշակման գործընթացում ներգրավված ինստիտուտները և անձիք
Սույն նախագծի մշակմանն այլ ինստիտուները և անձինք չեն մասնակցել:

6. Իրավական ակտի կիրառման դեպքում ակնկալվող արդյունքը
Իրավական ակտի նախագծի ընդունման դեպքում կապահովվի պետական արխիվային գործառույթների իրականացումը:
